РЕПУБЛИКА СЕВЕРНА МАКЕДОНИЈА

ДРЖАВЕН ИНСПЕКТОРАТ ЗА ТЕХНИЧКА ИНСПЕКЦИЈА
СТРАТЕШКИ ПЛАН ЗА РАБОТА НА ДРЖАВНИОТ ИНСПЕКТОРАТ ЗА ТЕХНИЧКА ИНСПЕКЦИЈА

ЗА  ПЕРИОДОТ 2020 – 2022 ГОДИНА
(текстуален  дел )

Јули, 2019 година
· Вовед

. Стратешкиот план  на Државниот инспекторат за техничка инспекција за  периодот 2020-2022 година  е изготвен врз основа Стратешки приоритетни цели на Владата на Република Македонија и врз основа на Одлуката за утврдување на стратешките приоритети на Владата на Република Македонија во 2018 година


Член 1, став (1) алинеја 3 – владеење на правото и изградба на независни институции; и алинеја 2 –одлучна и неселективна борба со организираниот криминал и корупцијата

Член 2, став (1), алинеја 4 – макроекономска политика насочена кон задржување на макроекономската стабилност, зголемување на конкурентноста на економијата и зголемување на вработеноста; алинеја 5 – создавање на поволна деловна клима со политики на соработка со бизнис-секторот, унапредување на концептот и практиките за општествена одговорност, недискриминација, зголемена ефикасност и транспарентност на институциите и целоснопочитување на правната држава; алинеја 18 –  одлучна и неселективна борба со организираниот криминал и корупција, како темелни реформи за владеење на правото и изградба на независни институции; алинеја 22 – континуирано јакнење на координативниот систем за процесот на евроинтеграции и јакнење на професионалните административни капацитети, како и зајакнување на механизмите за следење на примената на законодавната процедура во процесот на усогласување на националното законодавство со правото на Европската унија; алинеја 23 – зајакнување на капацитетите за координација и подготвување на националната верзија на acquis и ревизија на правните акти; алинеја 35 –  зголемување на нивото на јавна безбедност; алинеја 38 – непристрасно и недискриминирачко спроведување на законите; алинеја 45 – создавање стручна, ефикасна, отчетна и транспарентна јавна администрација; алинеја 46 –  усогласување на работата на јавната администрација со стандардите на Европската унија заради целосна интеграција на македонскиот со европскиот административен простор;

 Стратешкиот план за периодот 2019-2021  , тесно поврзан со процесот на буџетско планирање и извршување за период од три години, претставува значаен инструмент на  планирање и следење на спроведувањето на  Програмите  во надлежност на  Државниот инспекторат за техничка инспкција .
· Мисија 

Државниот  инспекторат за техничка инспкција , согласно надлежностите утврдени со Закон, работи  на зајакнување на надзорот на пазарот, односно надзорот над примената на законите и техничките прописи при користење на техничката опрема и истражување, експлоатација и одржливо искористување на минералните суровини. 
· Визија 

Во периодот 2020-2022  година  Државниот  инспекторат за техничка инспкција во рамките на своите надлежности  ќе  работи за  остварување на  визијата за : 

· Обезбедување на правилна примена на законските и подзаконските акти преку зголемување на бројот на инспекциските надзори.

· Имплементација на Законот за техничка инспекција.
· Воведување во употреба на софтверот за регистрација на техничката опрема во надлежност на ДИТИ, следење на активностите на корисниците и овластените инспекциските тела во однос на периодичните прегледи, водење на евиденција на издадените документи и сертификати и известувања.

· Со реализација на планирани вработувања и со етаблирање на истурените одделенија ќе се зголеми бројот на инспекциски надзори и нивната ефикасност и ефективност, што во крајна линија ќе доведе до подобрување на работењето на ДИТИ.

· Задачи и обврски  на Државниот инспекторат за техничка инспекција

Задачите и обврските на Државниот инспекторат за техничка инспекција, согласно надлежностите утврдени со Законот за техничка инспекција  се однесуваат на : 
1. вршење инспекциски надзор над  примената на законите и техничките прописи при користење на техничката опрема во следните области:
- опрема под притисок;

- пренослива опрема под притисок;

- лифтови, жичари, дигалки и транспортери

- производи и постројки наменети за работа во експлозивна атмосфера

- електроенергетски постројки, електрични производи и уреди  и

- експлоатација на минерални суровини;
2. водење на евиденција на независни правни лица кои ги исполнуваат условите за вршење на технички преглед и периодични испитувања определени Законот за техничка инспекција;
3. надзор и над примената на законите и другите прописи при вршењето на геолошките истражувања и експлоатација на минералните суровини согласно со Закон за минерални суровини;
4. водење на евиденција за технички прегледи и периодични испитувања на техничката опрема за која донесува решение за ставање во употреба
· Специфичности
Државниот инспекторат за техничка инспекција според надлежностите утврдени со Закон, по својата Мисија и Визија  предлага и реализира програми и проекти кои се однесуваат   на  развојот на  повеќе  витални економски сектори како што се енергетиката, областа поврзана со опремата под питисок и искористувањето на минералните суровини. Со тоа е  одредена  специфичноста на Државниот инспекторат за техничка инспекција за   зголемено учество на хоризонтални програми  и проекти  во споредба со другите органи на државната  управа.   
· Структура на Државниот инспекорат за техничка инспекција
Внатрешната организација како и вкупниот број, распоред и опис на работните места, потребни за вршење на работите  од надлежност на Инспекторат, се утврдени со Правилник за систематизација на работни места во Државниот инспекторат за техничка инспекција на Република Македонија  ( бр.  0101 -1930/3 од 15.12.2015 година, бр. 0101-69/1 од 12.01.2016 година,  бр.0101-2165/5 од 24.11.2018 година,  бр.0101-510/1 од 08.03.2018 година,  бр.0101-677/1 од 04.04.2018 година,  бр.0101-902/1 од 30.05.2018 година,  бр.0101-1340/1 од 08.10.2018 година,  бр.0101-1371/1 од 18.10.2018 година, бр.0101-1648/1од  27.12.2018 година, бр.0101-234/1 од 01.02.2019 година ). Инспекторат организациски е структуриран во еден сектор и вкупно осум одделенија:

1.    Сектор за инспекциски надзор над експлоатација на минерални суровини и геолошки истражувања
1.1   Одделение за вршење на инспекциски надзор над експлоатацијата на минералните суровини и геолошките истражувања;

1.2 Одделение за инспекциски надзор над експлоатација на минерални суровини и геолошки истражувања за регион ШТИП со градовите: Берово, Валандово, Виница, Гевгелија, Делчево, Кочани, Пробиштип, Радовиш, Свети Николе и Струмица;
1.3 Одделение за инспекциски надзор над експлоатација на минерални суровини и геолошки истражувања за регион ТЕТОВО со градовите: Гостивар, Дебар, Кичево, Македонски Брод, Охрид и Струга;

2. Одделение за инспекциски надзор на опрема под притисок;
3. Одделение за инспекциски надзор на електро енергетски постројки, производи и уреди и производи и постројки наменети за работа во експлозивна атмосфера;

4. Одделение за инспекциски надзор на лифтови, жичари, дигалки и транспортери;

5. Одделение за нормативно-правни, општи и административни работи;
6. Одделение за управување со човечки ресурси;

Бројот на вработени во Инспекторатот во моментов изнесува 21 државни службеници од кои 1 е раководител на сектор 2 се раководители на одделение, 9 државни инспектори  и 9 стручно административни службеници. Предвидениот број на државни службеници спрема наведените правилници за систематизација на работни места изнесува 46  службеници.
· Односи со органите во состав
Инспекторатот  учествува во активностите на координиран инспекциски надзор од повеќе инспекциски служби,  особено кога тоа е неопходно за отстранување на непосредна опасност по животот и здравјето на луѓето  или имотот од поголема вредност, ако тоа е неопходно за преземање на итни мерки кои не трпат одлагање и други активности кои бараат учество на повеќе инспекциски служби. 
· Приоритети и цели на Државниот инспекторат за техничка инспекција 
Државниот инспекторат за техничка инспекција дава максимални напори за зголемување на бројот на инспекциските надзори и превземените мерки  согласно законските прописи. 
Стратешките приоритети и цели органот на државната управа: 
Зајакнување на надзорот на пазарот , продолжување со хармонизација на законодавството со aqcuis и постојано унапредување на институционалниот капацитет за примена на хармонизираната легислатива.
- Истражување, екплоатација и одржливо искористување на минералните суровини;

- Изработка на геолошки карти (подлоги); 
- Интензивирање на искористувањето на минералните ресурси;

- Привлекување на странски инвестиции

- Зголемен девизен прилив од искористувањето на минерални суровини;
- вршење на инспекциски назор над примената на законите и техничките прописи при користење на техничка опрема;
-вршење инспекциски надзор над примената на законите и другите прописи при вршењето на геолошките истражувања и експлоатација на минералните суровини.
· Осврт на остварените резултати за претходната година
Имајки ги во предвид законските надлежности, Инспекторатот врши инспекциски надзор над примената на законите и техничките прописи при користење на техничката опрема во областите:

I.Инспекциски надзор на геолошки истражувања и експлоатација на минерални суровини-рударска инспекција,
II.Инспекциски надзор на електро-енергетскси постројки, производи и уреди; производи и постројки наменети за работа во експлозивна атмосвера (АТЕХ)
III. Инспекциски надзор на лифтови, кранови, дигалки, жичари и транспортери
IV.Инспекциски надзор на опрема под притисок
Од страна на Државниот инспекторат за техничка инспекција за периодот од 01.01.2018 година до 31.12.2018 година извршени се вкупно 1137 инспекциски надзори.

Од нив 1006 се редовни, 74 вонредни и 57 контролни инспекциски надзори. Донесени се 27 решенија за одстранување на недостатоци, спроведени се 5 мерки со едукации, поради повреда на законите поднесенo е  1 барањe за поведување на прекршочна постапка и спроведени се 8 постапки за порамнување.  Вкупниот износ во денари од изречена глоба изнесува 22.928.788,00 денари. Донесени се 799 решенија за ставање во употреба по прв пат на техничка опрема, и евидентирани се вкупно 1895 известувања за извршен технички преглед на техничка опрема.
· Осврт на постигнати и очекувани резултати во тековната година
Од страна на Државниот инспекторат за техничка инспекција во првиот квартал на 2019 година извршени се вкупно 274 инспекциски надзори. Од нив 250  се редовни, 22 вонредни инспекциски надзори и 2 контролни инспекциски надзори. Вкупниот износ во денари од изречена глоба изнесува 467.642,00 денари. Донесени се 3 решенија за остранување на недостатоци, спроведени се 2 мерки со едукации. Донесени се 233 решенија за ставање во употреба по прв пат на техничка и рударска опрема и евидентирани 380 известувања за извештаи за извршени периодични технички прегледи и испитувања. 
Во вториот квартал од 2019 година извршени се вкупно 267 инспекциски надзори. Од нив 237  се редовни, 17 вонредни и 13 контролни инспекциски надзори. Донесени се вкупно 192 решенија за за ставање во употреба по прв пат на техничка и рударска опрема. Донесено се 9 решенија за остранување на недостатоци, евидентирани се 419 известувања за извештаи за извршени периодични технички прегледи и испитувања како и одлуки за доделување на евиденциски број.
За понатамошниот период од 2019 година и наредната година се очекува реализација на предвидените активности во Програмата за работа на Државниот инспекторат за техничка инспекција, подигнување на капацитетите на ДИТИ, имплементација на софтверот за регистрација на техничката опрема во надлежност на ДИТИ, обука на вработените во ДИТИ и зголемување на ефикасноста во спречувањето на незаконското работење на правните и други субјекти.
Програмата за работа на Државниот инспекторат за техничка инспекција , согласно Законот за техничка инспекција ја донесува директорот на Инспекторатот најдоцна до 31 декември во тековната година и истата ја доставува до Инспекцискиот совет. Освен предвидените редовни инспекциски надзори во Програмата, државните технички инспектори вршат и вонредни инспекциски надзори надвор од програмата во случаи  на ризик по здравјето на луѓето, итни интервенции и други пријави и преставки добиени во текот на работењето.

